
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

Program Seni dan Budaya

Oleh Dr Nurul ‘Ayn Ahmad Sayuti
“Menelusuri Sejarah Kuala Muda”

Hasil karya yang dihasilkan menjuruskan kepada sejarah Kuala Muda serta aktiviti 
seharian penduduk setempat. Sebilangan besar para pengkarya memaparkan 
hasil karya seni yang menonjolkan elemen – elemen Lembah Bujang, Sungai Batu, 
Merbok serta kawasan sekitar. Selain daripada itu, Pemeran Seni dan Budaya ini juga 
memaparkan hasil karya para pelajar Tahun Satu yang menonjolkan elemen istana 
dan diraja sebagai subjek utama karya. Hasil seni pemenang dan karya terbaik 
yang terdiri daripada catan, karya kontemporari dan arca daripada Pertandingan 
Rupa Peristiwa yang juga mempelopori tema yang sama turut dipamerkan untuk 
tontonan umum.Program ini diadakan hamper 3 bulan bermula 14 Januari 2019 
sehingga 31 March 2019. Selain daripada itu program ini juga diharapkan dapat 
membuka ruang untuk memperkenalkan bidang pengajian Seni Lukis & Seni Reka 
yang ditawarkan oleh UiTM Kedah serta bidang – bidang lain sebagai satu cara 
untuk mewar-warkan kepelbagaian bidang pengajian di UiTM.  Program ini 
dijalankan dengan Kerjasama Balai Seni Negeri Kedah (BSN), Lembaga Muzium 
Negeri Kedah, Muzium Arkeologi Lembah Bujang, Majlis Perbandaran Sungai Petani 
(MPSPK), Jabatan Kerja Raya (JKR), Hospital Sultan Abdul Halim (HSAH), Polis Diraja 
Malaysia (PDRM).

Program Seni dan Budaya telah berjaya dilaksanakan dengan 
tema “Menelusuri Sejarah Kuala Muda” 10 March 2019 yang 
lalu telah dirasmikan oleh YM Tunku Sarafuddin Badlishah, 
Raja Muda Kedah. Penganjuran Program Seni dan Budaya yang 
dijalankan ini diharapkan dapat memberi pengiktirafan dan 
penghayatan kepada hasil seni pelukis dan pengkarya seni 
tempatan tanahair seramai 42 orang, khususnya yang berasal 
daripada Kedah. Pameran ini menyediakan landasan kepada 
pengkarya seni mempamerkan hasil seni untuk dilihat dan 
dihayati oleh institusi beraja, pihak industri serta masyarakat 
setempat.




